Na osnovu Clana 16. stav 4. Zakona o Vladi Zenicko-dobojskog kantona - Precis¢eni tekst

(,,Sluzbene novine Zenicko-dobojskog kantona®, broj 7/10), Vlada Zenicko-dobojskog kantona, na
36. sjednici, odrzanoj dana 19.12.2019. godine, donosi

ZAKLJUCAK

I.

Utvrduje se Prijedlog Zakona o izvrSavanju Budzeta ZeniCko-dobojskog kantona za 2020.
godinu.

II.

Prijedlog Zakona o izvrSavanju Budzeta Zenicko-dobojskog kantona za 2020. godinu
upucuje se u dalju skupstinsku proceduru, po skra¢enom postupku.

I11.

Zakljucak stupa na snagu danom donosenja.

PREMIJER
Broj: 02- /19 Mirza Ganié
Datum, 19.12.2019. godine
Zenica
DOSTAVLJENO

Ix Ministarstvo finansija,
Ix Struc¢na sluzba Skupstine,
Ix a/a.



PRIJEDLOG

ZAKON
0 1ZVRSAVANJU BUDZETA ZENICKO-DOBOJSKOG
KANTONA ZA 2020. GODINU

Decembar, 2019. Godine



PRIJEDLOG

Na osnovu clana 37. stav 1. tacka f) 1 g) Ustava Zenicko-dobojskog kantona,
Skupstina Zenicko-dobojskog kantona, na sjednici, odrzanoj dana , donosi

ZAKON
0 1ZVRSAVANJU BUDZETA ZENICKO-DOBOJSKOG
KANTONA ZA 2020. GODINU

DIO PRVI - OPCE ODREDBE, STRUKTURA PRIHODA I PRIMITAKA TE
RASHODA 1 IZDATAKA
Clan 1.
(Predmet)

Ovim zakonom se ureduje obim 1 struktura prihoda i primitaka, te rashoda i izdataka
Budzeta Zenicko-dobojskog kantona za 2020. godinu (u daljnjem tekstu: Budzet) i njegovo
izvrSavanje, prava i obaveze korisnika budzetskih sredstava (u daljnjem tekstu: budzetski
korisnik), ovlastenja Vlade Zenicko-dobojskog Kantona (u daljnjem tekstu: Vlada Kantona),
Ministarstva finansija Zeni¢ko-dobojskog kantona (u daljnjem tekstu: Ministarstvo finansija) i
Ministra Ministarstva finansija Zenicko-dobojskog kantona (u daljnjem tekstu: Ministar
finansija), u izvrSavanju BudZzeta za tekuc¢u godinu, postupak zaduzivanja, kazne za
neispunjenje obaveza, te druga pitanja u izvrSavanju Budzeta.

Clan 2.
(Sadrzaj Budzeta)

(1) Budzet se sastoji od opceg i posebnog dijela i kapitalnog budzeta.

(2) Op¢i dio Budzeta ¢ini Racun prihoda i primitaka i1 rashoda i izdataka, Racun
kapitalnih primitaka i Racun finansiranja, a poseban dio Budzeta sastoji se od plana rashoda i
izdataka budZzetskih korisnika iskazanih po vrstama rasporedenih u tekuce izdatke i kapitalne
investicije.

(3) U Racunu prihoda i primitaka i rashoda i1 izdataka, Racunu kapitalnih primitaka i
Racunu finansiranja iskazuju se porezni i neporezni prihodi 1 drugi prihodi 1 primici, primici
od nefinansijske imovine, prihodi koje budZetski korisnici ostvaruju obavljanjem osnovne
djelatnosti (vlastiti prihodi) i donacije, prikazani pojedinacno i po korisnicima, te rashodi i
izdaci utvrdeni za finansiranje javnih izdataka Zeni¢ko-dobojskog kantona (u daljnjem tekstu:
Kanton) na osnovu zakonskih i drugih propisa, kao i planirani izdaci iz vlastitih prihoda i
donacija.

(4) Kapitalni budzet ¢ine izdvajanja za kapitalne investicije.

DIO DRUGI - IZVRSAVANJE BUDZETA I POSTUPAK ZADUZIVANJA

Clan 3.
(Osiguravanje budzetskih sredstava budzetskim korisnicima)
BudZzetska sredstva osiguravaju se budzetskim korisnicima koji su u Posebnom dijelu
BudZzeta odredeni za nosioce sredstava na pojedinim pozicijama.



Clan 4.
(Namjena koriStenja sredstava)

(1) Budzetski korisnici koriste budzetska sredstva samo za namjene koje su odredene
Budzetom, u skladu sa svojim godiSnjim finansijskim planom i1 po dinamici utvrdenoj
mjesecnim planovima.

(2) Ukoliko se naknadno utvrdi da je isplata iz budzeta izvrSena nezakonito i/ili
nenamjenski, budzetski korisnik je duzan odmah zahtijevati povrat budzetskih sredstava na
Jedinstveni racun Trezora (u daljnjem tekstu: JRT).

(3) Budzetski korisnici odgovorni su za potpunu 1 pravovremenu naplatu prihoda i
primitaka iz svoje nadleZnosti, za njihovu uplatu u budzet i za izvrSavanje svih rashoda i
izdataka u skladu sa namjenama.

(4) Budzetski korisnik je duzan provesti sve zakonom propisane radnje radi naplate
potrazivanja na osnovu ugovora ili bilo kojeg drugog potrazivanja na osnovu javnih prihoda.

(5) Budzetski korisnici odgovorni su za zakonito, namjensko, efikasno i ekonomi¢no
raspolaganje budzetskim sredstvima.

Clan 5.
(Priprema i podnoSenje prijedloga operativnog budZeta)

(1) Na osnovu alokacije budzetskih sredstava, budzetski korisnici pripremaju i
podnose prijedloge operativnih budzeta Ministarstvu finansija.

(2) Budzetski korisnici moraju pri ispunjavanju obaveza koje se podmiruju iz BudZzeta
uzimati u obzir utvrdenu dinamiku priliva i odliva sredstava.

(3) Ministarstvo finansija ¢e izvjestiti budzetske korisnike o odobrenom operativnom
budzetu.

(4) U skladu sa planom novcanih tokova i raspolozivim nov¢anim sredstvima vrsi se
alokacija sredstava budzetskim korisnicima za izmirenje obaveza.

Clan 6.
(Nacin pladanja i izrada izvjeStaja)

(1) Ministarstvo finansija vrSi placanja u ime svih budZzetskih korisnika putem
automatizovanog sistema JRT.

(2) Budzet se izvrSava u skladu sa prilivom sredstava na JRT.

(3) Placanje obaveza iz osnova vanjskog 1 unutraSnjeg duga prioritetna je obaveza
Kantona.

(4) Budzetski korisnici duzni su o statusu uplata, te o raspolozivim sredstvima iz BudZeta,
izradivati izvjeStaje prema uputstvima Ministarstva finansija.

(5) Svaki rashod 1 izdatak iz Budzeta mora se zasnivati na vjerodostojnoj
knjigovodstvenoj ispravi kojom se dokazuje obaveza za placanje.

(6) Odgovorno lice budzetskog korisnika prije potpisivanja knjigovodstvene isprave mora
provjeriti pravni osnov i visinu obaveze koja iz nje proizilazi.

Clan 7.
(Nabavka roba i usluga)
Postupak nabavke roba i usluga budZzetski korisnici su duzni obavljati u skladu sa
Zakonom o javnim nabavkama (,,Sluzbeni glasnik Bosne i Hercegovine®, broj 39/14).

Clan 8.
(Stvaranje obaveza, odnosno rashoda)

(1) Budzetskim korisnicima nije dozvoljeno da stvaraju obaveze, odnosno rashode ili
opterecenja budzetskih pozicija, ako ti rashodi ili optere¢enja budZzetskih pozicija nisu
odobreni u okviru iznosa alociranog za tog budzetskog korisnika.

(2) Rashodi svakog budzetskog korisnika ne mogu prelaziti iznose alociranih



budzetskih sredstava odobrenih za svaki mjesec, osim uz saglasnost Ministarstva finansija.

Clan 9.
(Zaduzivanje i upravljanje dugom Kantona)

(1) Kanton se moze zaduziti u svrhe, na nacin, u obimu i pod uslovima utvrdenim
BudZetom Zenicko-dobojskog kantona za 2020. godinu, odredbama Zakona o dugu,
zaduzivanju i1 garancijama u Federaciji BiH (,,Sluzbene novine Federacije BiH*, broj: 86/07,
24/09 1 45/10, 30/16) 1 Zakona o budzetima u Federaciji BiH (,,Sluzbene novine Federacije
BiH*, broj: 102/13, 9/14-isp., 13/14, 8/15, 91/15, 102/15, 104/16, 5/18 1 11/19).

(2) Gornji iznos ukupnog novog unutrasnjeg 1 vanjskog zaduzivanja Kantona u 2020.
godini iznosi do 31.642.680,00 KM 1 pripadajue kamate, i to u svrhu finansiranja
budzetskog deficita Kantona.

(3) Obaveze iz osnova tekucih oplata duga Zenicko-dobojskog kantona u 2020. godini
po osnovu vanjskog i unutrasnjeg duga utvrdene BudZzetom Kantona za 2020. godinu prema
otplatnim planovima kreditora iznose ukupno 20.216.000,00 KM.

(4) O visini 1 svrhi zaduzenja Kantona koje moze nastati u toku godine odlucuje
Skupstina Kantona donoSenjem BudZeta i1 Zakona o izvrSavanju budzeta. Do propisanog
iznosa zaduzenja, za unutrasnje zaduzivanje Vlada Kantona donosi odluku o svakom
zaduzenju posebno, a za vanjsko zaduzenje odluku o kreditnom zaduzenju donosi Skupstina
Kantona.

(5) U slucaju potrebe za privremenim finansiranjem deficita nastalog iz gotovinskog
toka, kratkoro¢ni dug koji nastane za navedenu namjenu otplatit ¢e se na nacin propisan
Clanom 69. stav 2. Zakona o budzetima u Federaciji BiH i1 ¢lanom 9. Zakona o dugu,
zaduzivanju i garancijama u Federaciji Bosne i Hercegovine 1 niti u jednom vremenskom
periodu u toku fiskalne godine nece pre¢i 5% ostvarenih prihoda bez primitaka u prethodnoj
fiskalnoj godini.

Clan 10.
(Nacin izvrSavanja obaveza)

(1) Ministarstvo finansija izvrSava obaveze prema dinamici mjese¢nih operativnih
planova za izvrSenje Budzeta po budzetskim korisnicima i dostavljenim pravilno ovlastenim
transakcijama koje se odnose na zahtjeve za placanje, zajedno sa neophodnom
dokumentacijom, u skladu sa raspolozivim sredstvima.

(2) Ministarstvo koje u svom razdjelu sadrzi potroSacke jedinice, budzetski je
nadlezno za njih 1 utvrduje svoje /mjesecne finansijske planove i1 planove izvrSavanja izdataka
svojih budzetskih korisnika u okviru odobrenih sredstava iz stava (1) ovog ¢lana.

Clan 11.
(Preuzimanje obaveza od strane budzetskog korisnika)

(1) Budzetski korisnici preuzimaju obaveze za koje su sredstva namjenski iskazana u
Posebnom dijelu Budzeta, ako je njihovo plac¢anje uskladeno sa mjesecnim operativnim
planom za izvrSavanje Budzeta.

(2) Izuzetno, u slucajevima neuskladenog priliva sredstava u Budzet Kantona prema
mjeseCnim operativnim planovima izdataka, Ministarstvo finansija moze izmijeniti dinamiku
odobravanja sredstava pojedinim budzetskim korisnicima, uz saglasnost Vlade Kantona.

(3) Budzetski korisnici mogu stvarati obaveze do visine sredstava odobrenih
operativnim budzetom.

(4) Budzetski korisnici ne smiju stvarati obaveze iznad iznosa odobrenog operativhog
budzeta za tog budZetskog korisnika.

Clan 12.



(Dostavljanje prijedloga mjesecnih operativnih planova)
Budzetski korisnici, odnosno nadlezna ministarstva za budzetske korisnike su duzni
Ministarstvu finansija dostavljati prijedloge mjesecnih i kvartalnih operativnih planova
izvrSenja Budzeta najkasnije do 30. u teku¢em mjesecu za naredni mjesec.

Clan 13.
(Prenos neutroSenih sredstava)
NeutroSena sredstva po pojedinim stavkama izdataka iz mjeseCnog operativnog plana
izvrSavanja Budzeta, Ministarstvo finansija prenosi na iste stavke u plan izvrSavanja BudZzeta
za slijedec¢e razdoblje u okviru fiskalne godine.

Clan 14.
(Podmirenje izdataka koji nisu predvideni mjese¢nim planom)
Izdaci budzetskih korisnika koji nisu odobreni mjesecnim planom izvrsavanja BudZzeta
ili izdaci koji zahtijevaju prekoracenje pojedinih pozicija u mjeseCnom planu izvrSavanja
Budzeta (u daljnjem tekstu: neodobreni izdaci), mogu se podmiriti samo uz saglasnost
Ministarstva finansija.

Clan 15.
(DonoSenje odluke o preraspodjeli sredstava)

(1) Ministarstvo finansija, na prijedlog budzetskog korisnika, jednom kvartalno, moze
donijeti odluku/e o preraspodjeli rashoda u okviru ukupnog iznosa odobrenog za budzetskog
korisnika, najviSe do 10% ukupno odobrenih rashoda za budzetskog korisnika na nivou
godine.

(2) Preraspodjela sredstava vrsi se na pozicijama 611000, 612000, 613000 i 820000, a
na pozicijama 614000, 615000 i 616000, preraspodjela sredstava vrsi se samo u okviru ovih
ekonomskih kodova.

(3) Preraspodjelom sredstava ne moze se vrSiti umanjenje na pozicijama 611000 i
612000, osim u okviru ovih ekonomskih kodova, te u sluc¢aju kada se preraspodjele vrsi
izmedu budzetskih korisnika.

(4) Izuzetno, preraspodjela sredstava je dozvoljena izmedu budzetskih korisnika u
okviru odobrenog BudZeta o ¢emu odlucuje Vlada Kantona na prijedlog Ministra finansija.

(5) Uz zahtjev za preraspodjelu odobrenih sredstava budzetski korisnik mora priloziti
odgovarajucu dokumentaciji na osnovu koje se Ministarstvu finansija daju na uvid razlozi za
dodatnim sredstvima na budzetskoj stavci koja se povecava do kraja godine, odnosno razlozi
za smanjenje odobrenih budzetskih stavki.

Clan 16.
(Sredstva tekuce rezerve)

(1) Sredstava tekuce rezerve planirana BudZetom koriste se za nepredvidene namjene
za koje u budzetu nisu planirana sredstva ili za namjene za koje se tokom godine pokaze da za
njih nisu utvrdena dovoljna sredstva jer ih pri planiranju budZzeta nije bilo moguce predvidjeti.

(2) O koristenju sredstava Tekuce rezerve odlucuje Vlada Kantona na prijedlog
Ministarstva finansija, u skladu sa ovim zakonom i Odlukom o kriterijima raspodjele
finansijskih sredstava iz “tekuce rezerve” Budzeta ZeniCko-dobojskog kantona (“Sluzbene
novine Zenicko-dobojskog kantona” broj 9/11).

(3) Sredstva tekuce rezerve mogu iznositi najvise 3% planiranih prihoda bez
namjenskih prihoda, vlastitih prihoda 1 bez primitaka.

(4) Sredstva tekuce rezerve ne mogu se koristiti za pozajmljivanja.

(5) Ministarstvo finansija je obavezno tromjeseCno izvjeStavati Vladu Kantona o



koristenju tekuce rezerve.
(6) Vlada Kantona polugodisnje izvjeStava Skupstinu Kantona o koristenju sredstava
tekuce rezerve.

Clan 17.
(Prenos neutrosSenih sredstava zbog ukidanja ili umanjivanja nadleznosti
budzetskog korisnika)

(1) Ako se u toku godine na osnovu propisa smanji nadleznost budzetskog korisnika,
zbog Cega se smanjuju i sredstva ili ako se ukine budzetski korisnik, neutroSena sredstva za
njegove rashode i izdatke prenose se u tekucu rezervu ili budzetskom korisniku koji preuzima
njegove poslove o cemu odluku donosi Vlada Kantona.

(2) Ukoliko se u toku fiskalne godine prenesu odredene nadleznosti budzetskog
korisnika ili sam budzetski korisnik prestane postojati, Vlada Kantona je duzna formirati
komisiju za popis imovine, obaveza i potrazivanja.

Clan 18.
(Osnovica za obracun plade, visina toplog obroka i visina regresa)
(Utvrdivanje osnovice i boda za obracun plade, visine toplog obroka i visine regresa)

(1) Visina osnovice za obracun plac¢a policijskih sluzbenika Zenicko-dobojskog kantona
za budzetsku 2020. godinu, u skladu sa ¢lanom 8. stav (1) i (2) Zakona o placama i
naknadama policijskih sluzbenika Zenicko-dobojskog kantona (,,Sluzbene novine
Zenicko-dobojskog kantona®, broj: 13/17), za period od 01.01.2020. do 31.12.2020.
godine, utvrduje se u iznosu od 300,00 KM, te se utvrduje bod 1,0 za obracun place.

(2) Visina osnovice za obracun placa za budzetsku 2020. godinu, za period od
01.01.2020. do 31.12.2020. godine, za zaposlenike zaposlene u osnovnom, srednjem 1i
visokom obrazovanju, a Cije se place finansiraju iz Budzeta Zenicko-dobojskog
kantona, utvrduje se u iznosu od 478,39 KM.

(3) Visina osnovice za obracun plac¢a za zaposlenike zaposlene u kantonalnim organima
drzavne sluzbe 1 drugim budzetskim korisnicima Zenicko-dobojskog kantona, na koje
se primjenjuje Zakon o pla¢ama i naknadama u organima vlasti Zeni¢ko-dobojskog
kantona (,,Sluzbene novine Zenicko-dobojskog kantona®“, broj: 1/18), za budzetsku
2020. godinu, za period od 01.01.2020. do 31.12.2020. godine, utvrduje se u iznosu
od 300,00 KM, te se utvrduje bod 1,0 za obracun place.

(4) Osnovica iz stava (1) do (4) ovog Clana ne odnosi se na sudije, tuzioce i stru¢ne
saradnike iz Clana 4. Zakona o placama i drugim naknadama sudija i tuzilaca u
Federaciji Bosne i Hercegovine (,,Sluzbene novine Federacije Bosne i Hercegovine®,
broj: 72/05, 22/09 1 55/13).

(5) Visinu toplog obroka i visinu regresa, za sve korisnike Budzeta, utvrduje Vlada
Kantona.

(6) Isplata bruto placa i naknada, te naknada korisnicima prava na osnovu drugih zakona,
na osnovu utvrdene osnovice moze se vrsiti samo do visine planiranih sredstava u
BudZetu za te namjene.

Clan 19.
(Dnevnica za sluzbena putovanja i naknada za putne i druge troSkove)
Visina dnevnica za sluzbena putovanja i naknada za putne 1 druge troskove koji
nastanu u vezi sa sluzbenim putovanjem, utvrduju se na osnovu vazec¢e Uredbe o naknadama
troSkova za sluzbena putovanja Zenicko-dobojskog kantona.

Clan 20.



(Uplata prikupljenog i napla¢enog javnog prihoda)

Sav prikupljeni i naplaceni javni prihod koji pripada Budzetu obavezno se uplacuje na
depozitni racun javnih prihoda BudZeta Kantona u skladu sa Zakonom o trezoru u Federaciji
Bosne 1 Hercegovine (“Sluzbene novine Federacije Bosne i Hercegovine” broj: 26/16) i
vaze¢im Pravilnikom o nacinu uplate javnih prihoda budzeta i vanbudzetskih fondova na
teritoriji Federacije Bosne 1 Hercegovine.

Clan 21.
(Povrat vise ili pogresno uplaéenih prihoda)

(1) Vise ili pogresno uplaceni prihodi u Budzet u tekucoj godini, vracaju se
uplatiocima na teret tih prihoda za tekucu godinu sa racuna javnih prihoda (depozitnog
racuna), a pogresno ili viSe uplaceni prihodi iz ranijih godina, vrac¢aju se uplatiocima iz
sredstava planiranih u razdjelu Ministarstva finansija, Pozicija “Naknade za povrat vise ili
pogresno uplacenih sredstava” sa transakcijskog racuna.

(2) Povrat vise ili pogreSno uplacenih sredstava vrsi se u skladu sa Pravilnikom o
procedurama za povrat vise ili pogresno uplacenih javnih prihoda sa Jedinstvenog racuna
trezora Zenicko-dobojskog kantona (“Sluzbene novine Zenicko-dobojskog kantona”, broj:
6/05 1 8/12).

(3) Rjesenje o odobravanja povrata sredstava donosi Ministar finansija.

Clan 22.
(Transfer Skupstine Kantona)

(1) Sredstva utvrdena u razdjelu 10, budzetska organizacija 01, potroSacka jedinica
0001 — Skupstina Kantona, Pozicija “Tekuci transfer za finansiranje politickih stranaka,
koalicija politickih stranaka 1 nezavisnih poslanika”, rasporedit ¢e se na nacin da se:

a) 30% sredstava dijeli jednako svim politickim strankama, odnosno koalicijama
politickih stranaka, koje su osvojile mandate,

b) 60% sredstava dijeli prema broju poslanickih mandata, koje svaka politicka stranka,
koalicija politickih stranaka, odnosno nezavisni kandidat ima u trenutku dodjele mandata, 1

c) 10% od ukupnog iznosa rasporeduje parlamentarnim grupama srazmjerno broju
poslanickih mjesta koja pripadaju manje zastupljenom spolu.

(2) Clanovi koalicije politickih stranaka uéestvuju u raspodjeli sredstava iz stava (1)
ovog Clana na osnovu sporazuma za raspodjelu novcanih sredstava, koji je deponiran u
Centralnoj izbornoj komisiji Bosne i Hercegovini, a ako takav sporazum ne postoji, sredstva
se rasporeduju izmedu Clanica koalicije politickih stranaka prema broju dobivenih mandata.

(3) Parlamentarne grupe, odnosno klubovi poslanika 1 nezavisni kandidati u Skupstini
Zenicko-dobojskog kantona ucestvuju u raspodjeli sredstava iz stava (1) ovog ¢lana prema
broju poslanickih mandata u Skupstini Zenicko-dobojskog kantona.

(4) Nadlezno radno tijelo Skupstine Zenicko-dobojskog kantona ¢e svojim aktima
detaljnije regulirati raspodjelu sredstava iz ovog Clana, kontrolu troSenja i druga finansijska
pitanja u vezi s provodenjem ovog zakona.

(5) Raspodjela sredstava za finansiranje politickih stranaka, koalicija politickih
stranaka 1 nezavisnih poslanika zastupljenih u Skupstini Kantona, vrsit ¢e se u skladu sa
odredbama Zakona o finansiranju politickih stranaka (“Sluzbeni glasnik Bosne i hercegovine”
broj: 95/12), u jednakim mjesecnim obrocima, a na osnovu Odluke o raspodjeli sredstava
koju donosi Vlada Kantona, na prijedlog Strucne sluzbe Skupstine Kantona, mjesecno
pocetkom svakog narednog mjeseca za protekli mjesec.

(6) Sredstva utvrdena u razdjelu 10, budzetska organizacija 01, potroSacka jedinica
0001-Skupstina Kantona, pozicija “Tekuci transferi pojedincima” 1 pozicija “Tekuci transferi
neprofitnim organizacijama”, koristit ¢e se prema programima utroska koje donosi
Predsjedavaju¢i Skupstine Kantona, uz saglasnost zamjenika Predsjedavaju¢eg Skupstine



Kantona.

Clan 23.
(Transfer Ureda Premijera)
Sredstva utvrdena u razdjelu 11, budzetska organizacija 01, potroSacka jedinica 0001
Budzeta — Ured Premijera - Pozicija “Teku¢i transferi 1 drugi tekuc¢i rashodi”, koristit ¢e se
prema programu utroska koje donosi Vlada Kantona.

Clan 24.
(Sredstva Sluzbe za zajednicke poslove)
Sredstva utvrdena u razdjelu 13, budzetska organizacija 01, potrosacka jedinica 0001
BudZzeta — Sluzba za zajednicke poslove - Pozicija “Nabavka opreme”, koristit ¢e se prema
aktima koje donosi Vlada Kantona.

Clan 25.
(Sredstva Ministarstva unutrasnjih poslova)

(1) Sredstva utvrdena u razdjelu 15, budzetska organizacija 01, potroSacka jedinica
0001 Budzeta — Ministarstvo unutrasnjih poslova — Pozicije: “Nabavka zemljiSta, Suma i
visSegodisnjih zasada”, "Nabavka gradevina", ‘“Nabavka opreme" 1 “Rekonstrukcija i
investiciono odrzavanje” — budzetska sredstva, koristit ¢e se prema programima utroSka koje
donosi Vlada Kantona.

(2) Sredstva utvrdena u razdjelu 15, budzetska organizacija 01, potroSacka jedinica
0001 Budzeta — Ministarstvo unutrasnjih poslova — Pozicije: "Nabavka gradevina", “Nabavka
opreme" 1 “Rekonstrukcija 1 investiciono odrzavanje” — namjenska sredstva, koristit ¢e se
prema programima utroska, odnosno aktima koje donosi Vlada Kantona.

Clan 26.
(Sredstva Ministarstva za pravosude i upravu)

Sredstva utvrdena u razdjelu 16, budzetska organizacija 01, potrosacka jedinica 0001
BudZzeta — Ministarstvo za pravosude i1 upravu — Pozicije: “Nabavka gradevina”, “Nabavka
opreme" 1 “Rekonstrukcija i investiciono odrzavanje”, koristit ¢e se prema programima
utroska koje donosi Vlada Kantona.

Clan 27.
(Transfer Ministarstva za privredu Agenciji za privatizaciju)
Sredstva utvrdena u razdjelu 18, budzetska organizacija 01, potrosacka jedinica 0001
BudZzeta — Ministarstvo za privredu - Pozicija ”Tekudi transfer za Agenciju za privatizaciju -
ESCROW?”, koristit ¢e se prema aktima koje donosi Vlada Kantona.

Clan 28.
(Transfer Ministarstva za privredu)

(1) Sredstva utvrdena u razdjelu 18, budzetska organizacija 01, potroSacka jedinica
0001 Budzeta — Ministarstvo za privredu - Pozicija “Subvencije privatnim preduze¢ima i
poduzetnicima - ESCROW”, koristit ¢e se u skladu sa vaze¢im zakonskim propisima, prema
programu utroska, odnosno prema aktima koje donosi Vlada Kantona, a nadlezno
ministarstvo je duzno nakon donoSenja programa utroska raspisati javni poziv koji ne moze
biti otvoren duze od 60 dana.

(2) Sredstva utvrdena u razdjelu 18, budzetska organizacija 01, potroSacka jedinica
0001 Budzeta — Ministarstvo za privredu - Pozicija “Podrska javnim tijelima u pripremi
projekata javno-privatnog partnerstva iz Kataloga projekata za 2020. godinu”, koristit ¢e se u
skladu sa vaze¢im zakonskim propisima, a prema programu utroSka, odnosno prema aktima



koje donosi Vlada Kantona.

Clan 29.
(Ministarstvo za privredu — Uc¢eS¢e u zajedni¢kim ulaganjima
i ulaganja u tuda stalna sredstva)

(1) Sredstva utvrdena u razdjelu 18, budzetska organizacija 01, potroSacka jedinica
0001 BudZeta — Ministarstvo za privredu - Pozicija “UceS¢e u zajedni¢kim ulaganjima”,
koristit ¢e se u skladu sa vaze¢im zakonskim propisima, a prema programu utroska, odnosno
prema aktima koje donosi Vlada Kantona.

(2) Sredstva utvrdena u razdjelu 18, budzetska organizacija 01, potroSacka jedinica
0001 Budzeta — Ministarstvo za privredu - Pozicija “Ulaganja u tuda stalna sredstva”, koristit
¢e se u skladu sa vaze¢im zakonskim propisima, a prema programu utroSka, odnosno prema
aktima koje donosi Vlada Kantona, a Pozicija “Kapitalni transferi u inostranstvu”, koristit ¢e
prema programu utroska koji donosi Vlada Kantona.

Clan 30.
(Sredstva Ministarstva za prostorno uredenje, promet i komunikacije i zastitu okoline)

(1) Namjenska sredstva utvrdena u razdjelu 19, budzetska organizacija 01, potrosacka
jedinica 0001 — Ministarstvo za prostorno uredenje, promet i komunikacije 1 zastitu okoline,
koristit ¢e se u skladu sa programom utroSka koji donosi Vlada Kantona.

(2) Sredstva utvrdena u razdjelu 19, budzetska organizacija 01, potroSacka jedinica
0001 — Ministarstvo za prostorno uredenje, promet i komunikacije i1 zastitu okoline, Pozicija
“Kapitalni transferi u inostranstvu”, koristit ¢e se u skladu sa programom utroska koji donosi
Vlada Kantona.

Clan 31.
(Sredstva Kantonalne direkcije za ceste)

Sredstva utvrdena u razdjelu 19, budzetska organizacija 03, potrosacka jedinica 0001
Budzeta — Kantonalna direkcija za ceste — Pozicije: “Tekuce odrzavanje puteva”,
“Rekonstrukcija i investiciono odrzavanje”, “Nabavka zemljista, Suma i1 viSegodiSnjih zasada”
1 “Nabavka opreme", koristit ¢e se prema programima utroska koji donosi Vlada Kantona.

Clan 32.
(Ministarstvo za rad, socijalnu politiku i izbjeglice - teku¢i transferi)

(1) Sredstva utvrdena u razdjelu 20, budzetska organizacija 01, potroSacka jedinica
0001 Budzeta — Ministarstvo za rad, socijalnu politiku 1 izbjeglice, Pozicije: “Tekuéi transferi
pojedincima” “Kapitalni transferi pojedincima” 1 “Tekuéi transferi neprofitnim
organizacijama”, koristit ¢e se prema programima utroSka koje donosi Vlada Kantona.

(2) Za tekuce transfere neprofitnim organizacijama: “Tekuci transferi udruzenjima” I
“Nabavka stalnih sredstava u obliku prava”, nadlezno ministarstvo je duzno nakon donosenja
programa utroska raspisati javni poziv koji ne moze biti otvoren duze od 60 dana.

Clan 33.
(Ministarstvo zdravstva — tekudi i kapitalni tansferi)

(1) Sredstva utvrdena u razdjelu 21, budzetska organizacija 01, potroSacka jedinica
0001 Budzeta — Ministarstvo zdravstva — Pozicije: “Tekuci transferi neprofitnim
organizacijama” i “Transfer drugim nivoima vlasti”, koristit ¢e se prema programima utroska
koje donosi Vlada Kantona.

(2) Sredstva utvrdena u razdjelu 21, budzetska organizacija 01, potroSacka jedinica
0001 Budzeta — Ministarstvo zdravstva - Pozicija “Kapitalni transferi drugim nivoima vlasti —
za zdravstvo”, koristit ¢e se prema programu utroSka, odnosno prema aktima koje donosi



Vlada Kantona.

Clan 34.
(Ministarstvo za obrazovanje, nauku, kulturu i sport - ustanove)
Sredstva utvrdena u razdjelu 22, budzetska organizacija 01, potrosacka jedinica 0001
BudZzeta — Ministarstvo za obrazovanje, nauku, kulturu i sport - Pozicija ”Teku¢i transferi za
ustanove kulture”, koristit ¢e se prema programu utroska 1 aktima koje donosi Vlada Kantona.

Clan 35.
(Ministarstvo za obrazovanje, nauku, kulturu i sport — tekudi transferi)

(1) Sredstva utvrdena u razdjelu 22, budzetska organizacija 01, potroSacka jedinica
0001 BudZeta — Ministarstvo za obrazovanje, nauku, kulturu i sport — Pozicije: “Tekuci
transferi pojedincima” i “Tekuc¢i transferi neprofitnim organizacijama”, koristit ¢e se prema
programima utroska i aktima koje donosi Vlada Kantona. NadleZzno ministarstvo je duzno
nakon donoSenja programa utroska raspisati javni poziv koji ne moze biti otvoren duze od 60
dana.

(2) Za tekuce transfere pojedincima: “Tekuéi transfer za naucno-istrazivacku
djelatnost”, nadlezno ministarstvo je duzno nakon donoSenja programa utroSka raspisati javni
poziv koji ne moze biti otvoren duze od 60 dana.

(3) Za tekuce transfere neprofitnim organizacijama: “Tekuéi transfer za sport”,
“Tekudi transfer za kulturne manifestacije 1 izdavacku djelatnost”, “Tekuci transfer za zastitu
kulturno-historijskih spomenika” i “Teku¢i transfer za omladinske projektne aktivnosti”,
nadleZzno ministarstvo je duzno nakon donoSenja programa utroska raspisati javni poziv koji
ne moZe biti otvoren duze od 60 dana.

Clan 36.
(Sredstva Ministarstva za obrazovanje, nauku, kulturu i sport)

Sredstva utvrdena u razdjelu 22, budzetska organizacija 01, potrosacka jedinica 0001
BudZzeta — Ministarstvo za obrazovanje, nauku, kulturu 1 sport — Pozicije: “Kapitalni transferi
u inostranstvu”, “Kapitalni transferi drugim nivoima vlasti”, “Nabavka opreme”, “Nabavka
gradevina” 1 ”Rekonstrukcija i investiciono odrzavanje”, koristit ¢e se prema programima
utroska koje donosi Vlada Kantona.

Clan 37.
(Sredstva Ministarstva za poljoprivredu, vodoprivredu i Sumarstvo i
(Kantonalne uprave za Sumarstvo)

(1) Sredstva utvrdena u razdjelu 23, budzetska organizacija 01, potroSacka jedinica
0001 BudZeta — Ministarstvo za poljoprivredu, Sumarstvo i vodoprivredu — Pozicije: “Tekuci
transferi 1 drugi teku¢i rashodi — budzetska sredstva”, “Realizacija projekata Vlade koji se
finansiraju iz prihoda od koncesija” 1 “Tekuci transferi 1 drugi teku¢i rashodi — namjenska
sredstva”, koristit ¢e se prema programima utroska koje donosi Vlada Kantona.

(2) Za tekuc¢i transfer “Subvencije za podsticaj razvoja u poljoprivrednoj proizvodnji”,
nadleZzno ministarstvo je nakon donoSenja programa utroska duzno raspisati javni poziv.

(3) Za teku¢i transfer — namjenska sredstva “Finansiranje projekata iz sredstava za
pretvaranje poljoprivrednog u nepoljoprivredno zemljiste”, nadlezno ministarstvo je duzno
nakon donoSenja programa utroska, raspisati javni poziv koji ne moze biti otvoren duze od 60
dana.

(4) Sredstva utvrdena na poziciji “Tekuéi transferi 1 drugi teku¢i rashodi — namjenska
sredstva” - “Namjenska sredstva za finansiranje projekata iz posebnih vodnih naknada”,
koristit ¢e se prema programu utroSka koji donosi Vlada Kantona, za koje je nadlezno
ministarstvo duzno nakon donosSenja programa utroska, raspisati javni poziv.

(5) Sredstva utvrdena u razdjelu 23, budzetska organizacija 01, potroSacka jedinica
0001, Pozicija “Tekuci transfer za Institut za zdravlje i sigurnost hrane Zenica”, koristit ¢e se
prema programu utrosSka koji donosi Vlada Kantona, a ,,Teku¢i tranfer udruzenjima”, koristit
¢e se prema aktima koje donosi Vlada Kantona.

(6) Sredstva utvrdena u razdjelu 23, budzetska organizacija 01, potroSacka jedinica
0001, Pozicija “Kapitalni transferi drugim nivoima vlasti”, koristit ¢e se prema programu
utroska koji donosi Vlada Kantona.

(7) Namjenska sredstva utvrdena u razdjelu 23, budzetska organizacija 03, potrosacka
jedinica 0001 BudZeta - Kantonalna uprava za Sumarstvo, koristit ¢e se u skladu sa vazeé¢im
propisima.

Clan 38.
(Ministarstvo za boracka pitanja — tekudi transferi)

(1) Sredstva utvrdena u razdjelu 24, budzetska organizacija 01, potroSacka jedinica
0001 — Ministarstvo za boracka pitanja — Pozicije: “Tekuci transferi pojedincima” 1 “Tekuci
transferi neprofitnim organizacijama”, koristit ¢e se prema programima utroska koje donosi
Vlada Kantona.

(2) Za tekuce transfere pojedincima: “Stipendiranje studenata-branilaca i Clanova
njihovih porodica”, “Pomo¢ pri rjeSavanju stambenog pitanja” 1 “Pomo¢ za nabavku
udzbenika za redovno obrazovanje”, nadlezno ministarstvo je duzno nakon donoSenja
programa utroska raspisati javni poziv koji ne moze biti otvoren duze od 60 dana.

(3) Izuzetno, od odredbi stava (2) ovog ¢lana tekucéi transfer “Pomo¢ pri rjesavanju
stambenog pitanja”, moze se realizovati bez raspisivanja javnog poziva, ali samo za slucajeve
propisane odredbama ¢lana 20. Uredbe o pomo¢i u rjeSavanju stambenog pitanja branilaca i
¢lanova njihovih porodica (“Sluzbene novine Zenic¢ko-dobojskog kantona”, broj: 4/14).

Clan 39.
(Kapitalni transfer Ministarstva za boracka pitanja)
Sredstva utvrdena u razdjelu 24, budzetska organizacija 01, potrosacka jedinica 0001
— Ministarstvo za boracka pitanja - Pozicija “Kapitalni transferi drugim nivoima vlasti”,
koristit ¢e se prema programu utroska koji donosi Vlada Kantona.

Clan 40.
(Namjenska sredstva Kantonalne uprave za inspekcijske poslove)
Sredstva utvrdena u razdjelu 26, budzetska organizacija 01, potrosacka jedinica 0001
— Kantonalna uprava za inspekcijske poslove - Pozicija “Nabavka opreme”, koristit ¢e se
prema programu utroska koji donosi Vlada Kantona.

Clan 41.
(Koristenje prihoda po osnovu naknada za koncesije)
Prihodi ostvareni po osnovu naknada za koncesije koristit ¢e se prema programima
utroska koje donosi Vlada Kantona.

Clan 42.
(Koristenje sredstava za zaStitu ¢ovjekove okoline)
Sredstva za zastitu Covjekove okoline koristit ¢e se prema programu utroska koji
donosi Vlada Kantona.

Clan 43.

(Privremeno raspolaganje namjenskih sredstava)

Vlada Zenicko-dobojskog kantona, izuzetno na osnovu prethodne saglasnosti resornih
kantonalnih ministarstava i uprava, donosi akte o privremenom raspolaganju namjenskih
sredstava iz Clana 25. stav (2), ¢lana 30. stav (1), 31., 37. stav (1), (3), (4) 1 (7), ¢lana 40., 41.,
42.144. ovog zakona.

Clan 44.
(Koristenje namjenskih sredstva ostvarenih po osnovu posebne naknade za zaStitu od
prirodnih i drugih nesreca)

Namjenska sredstva ostvarena po osnovu posebne naknade za zastitu od prirodnih 1
drugih nesreca, koristit ¢e se u skladu sa Zakonom o spaSavanju ljudi i materijalnih dobara od
prirodnih i drugih nesre¢a (“Sluzbene novine Federacije Bosne i Hercegovine”, broj: 39/03,
22/06 1 43/10) 1 Odlukom o uslovima i1 naCinu koriStenja sredstava ostvarenih po osnovu
posebne naknade za zastitu od prirodnih i drugih nesre¢a (“‘Sluzbene novine Federacije Bosne
1 Hercegovine”, broj 4/12), a prema programu utroska koji donosi Vlada Kantona.

Clan 45.
(Program utroska sredstava)

(1) Nadlezni organi uprave i upravne organizacije predlazu Vladi Kantona program
utroska sredstava iz €lana 23., 24., 25., 26., 28., 29., 30., 31., 32., 33., 34., 35, 36., 37., 38.,
39.,40., 41., 42. 1 44. ovog zakona.

(2) Predsjedavaju¢i Skupstine Kantona uz saglasnost zamjenika Predsjedavajuceg
Skupstine Kantona donosi programe utroska sredstava iz ¢lana 22. stav (6) ovog zakona.

(3) Bitni elementi programa jesu: naziv programa, svrha programa, visina sredstava,
izvori iz kojih ¢e se finansirati i kriteriji.

(4) O utroSenim sredstvima po programima iz stava (1) ovog ¢lana, nadlezni organ
uprave, odnosno upravna organizacija polugodisnje izvjestava Vladu Kantona.

(5) O utrosenim sredstvima po programima iz stava (2) ovog ¢lana, Predsjedavajuci
Skupstine Kantona uz saglasnost zamjenika Predsjedavajuceg Skupstine polugodisnje
izvjestavaju Kolegij Skupstine.

Clan 46.
(Primjena Smjernica o minimalnim standardima dodjele budzetskih
sredstava putem transfera i subvencija)
Budzetski korisnici prilikom dodjele budzetskih sredstava putem transfera i subvencija
mogu primjenjivati odredbe Smjernica o minimalnim standardima dodjele budzetskih
sredstava putem transfera i subvencija (“Sluzbene novine Federacije BiH”, broj 15/18).

Clan 47.
(Obavljanje platnih transakcija)

(1) Obavljanje platnih transakcija vrsi se preko transakcijskih racuna, koji su sastavni
dio JRT.

(2) JRT mozZe imati viSe podracuna.

(3) Uputstvo za otvaranje podracuna, donosi Ministar finansija uz saglasnost Vlade
Kantona.

(4) Potpisnici naloga platnih transakcija putem racuna iz stava (1) i (2) ovog Clana su
lica koja odredi Vlada Kantona.

(5) Sa JRT se ne moze isplatiti nijedan izdatak ukoliko nije odobren Budzetom.

(6) Naredbodavci za finansijske planove Budzeta po odobrenim budZetskim
pozicijama su Premijer Kantona, sekretar Vlade, ministri i rukovodioci drugih budzetskih
korisnika.

Clan 48.
(Uplaéivanje vlastitih prihoda)

(1) Vlastiti prihodi koje ostvare budZzetski korisnici moraju se uplacivati na depozitni
raCun Budzeta Kantona koji je sastavni dio JRT.

(2) Budzetski korisnici su obavezni da prilikom izrade svog dijela budzeta planiraju
rashode 1 izdatke korisnika iz svoje nadleznosti koji ¢e biti pokriveni iz vlastitih prihoda.

(3) Uplate po osnovu ostvarenih prihoda iz stava (1) ovog ¢lana evidentirat ¢e se kao
vlastiti prihod svakog budzetskog korisnika u Glavnoj knjizi trezora.

(4) Budzetski korisnici ¢e vlastite prihode koristiti u skladu sa Uredbom o vrsti
vlastitih prihoda i1 nacinu i rokovima njihove raspodjele (“Sluzbene novine Zenicko-
dobojskog kantona”, broj: 15/08, 3/09 1 8/09).

Clan 49.
(Usmjeravanje tekudéih transfera/donacija i namjenskih prihoda i primitaka)

(1) Teku¢i transferi, pomo¢i i donacije koje nisu planirane u BudZetu, a ostvare se u
toku godine, namjenski ¢e se usmjeravati, u skladu sa odlukama Vlade Kantona.

(2) Ministarstvo finansija ¢e na osnovu pismenog dokaza o uplacenom tekucem
transferu/donaciji 1 drugoj odgovarajucoj dokumentaciji budzetskog korisnika izvrsiti
povecanje Budzeta na prihodovnoj i rashodovnoj strani budzetskog korisnika, a u skladu sa
Uputstvom o nacinu uplate i koriStenja primljenih tekucih transfera i donacija za budzetske
korisnike (“Sluzbene novine Zenicko-dobojskog kantona™ broj: 6/12 1 17/12).

(3) Pomoc¢i i donacije koje nisu iskoristene u prethodnoj godini prenose se u budzet
za tekucu budzetsku godinu.

(4) Ako su namjenski prihodi 1 primici, pomo¢i i donacije uplac¢eni u iznosu manjem
od planiranog u budZzetu, korisnik moze preuzeti i placati obaveze samo u visini stvarno
uplac¢enih, odnosno raspolozivih sredstava.

(5) Uplacene i/ili prenesene, a manje planirane pomo¢i, donacije i prihodi za posebne
namjene, kao i transferi za posebne namjene izmedu korisnika javnih sredstava, mogu se
izvrSavati iznad iznosa planiranih u budzetu, a do visine uplacenih, odnosno prenesenih
sredstava, prema odlukama Vlade Kantona na prijedlog budzetskog korisnika.

Clan 50.
(IzvrSenje na teret sredstava BudZeta)
IzvrSenje na teret sredstava BudZzeta Kantona, provest ¢e se u visini predvidenoj na

odredenoj poziciji BudZeta Zenicko-dobojskog kantona.

Clan 51.
(Obaveza navodenja broja budzetske organizacije, potrosacke jedinice
i naziva pozicije BudZeta)
Za svako koristenje sredstava BudZzeta, nosioci potrosnje budzetskih sredstava duzni
su u svojim aktima navesti broj budZetske organizacije i potrosacke jedinice BudZzeta, kao i
odgovarajuc¢i ekonomski kod i naziv pozicije Budzeta.

Clan 52.
(Vodenje evidencije obaveznih pomo¢nih knjiga)
Svi budzetski korisnici duzni su voditi evidencije obaveznih pomo¢nih knjiga, 1 to:
knjiga ulaznih faktura, knjiga izlaznih faktura, knjiga skladista, knjiga inventara, knjiga
kapitalne imovine, knjiga blagajne, registar placa i duga.

Clan 53.
(Dostavljanje izvjeStaja o namjenskoj upotrebi budzetskih sredstava)

(1) Budzetski korisnici su duzni najmanje jednom polugodisnje dostaviti izvjesStaj o
namjenskoj upotrebi budzetskih sredstava nadleznom ministarstvu.

(2) Korisnici doznacenih transfera ili zajmova duZzni su dostaviti budzetskom
korisniku izvjestaj o namjenskom utrosku sredstava.

(3) U slucaju da korisnici iz stava (2) ovog ¢lana ne dostave izvjestaj o namjenskom
utrosku sredstava nece imati pravo aplicirati za dodjelu sredstava u narednoj fiskalnoj godini.

Clan 54
(IzvjeStaj o koriStenju sredstava namijenjenih za transfere)

(1) Korisnici transfera iz sredstava Budzeta duzni su najmanje jednom polugodiSnje
dostaviti izvjestaj o namjenskoj upotrebi odobrenih sredstava, kao i o postignutim rezultatima
iz aktivnosti koje su tim sredstvima finansirane, resornom ministarstvu - nosiocu potrosnje tih
sredstava.

(2) Resorna ministarstva duzna su jednom godiSnje dostaviti Ministarstvu finansija i
Vladi izvjeStaj o namjenskoj upotrebi odobrenih sredstava i1 postignutim efektima iz
aktivnosti koje su tim sredstvima finansirane, zbirno po transferima iz svoje nadleznosti.

Clan 55.
(Rok donosenja programa utroSka budzetskih sredstava)
Svi programi utroSka budZetskih sredstava navedeni u ovom zakonu donije¢e se u
roku od 30 dana od dana stupanja na snagu Budzeta.

DIO TRECI - TRANSPARENTNOST 1 JAVNOST BUDZETA, REVIZIJA I
KONTROLA BUDZETA

Clan 56.
(Prikazivanje i objavljivanje BudZeta)
(1) Budzet prikazuje ukupno i po budzetskim korisnicima analiticki sve javne prihode
1 javne izdatke po raCunima kontnog plana.
(2) Budzet Kantona objavit ¢e se ukupno i po budzetskim korisnicima u “Sluzbenim
novinama Zenicko-dobojskog kantona”.

Clan 57.
(Odgovornost za planiranje i stvaranje obaveza u okviru Budzeta)

(1) Odgovornost za planiranje 1 stvaranje obaveza u okviru propisanog budzeta je
iskljuc¢ivo na rukovodiocu budzetskog korisnika. Originalna dokumentacija na osnovu koje je
stvorena obaveza ostaje kod nadleznih ministarstava 1 pojedina¢nih budzetskih korisnika i
predmet je njihove prethodne interne kontrole.

(2) Ministri 1 rukovodioci budzetskih organa i tijela odgovorni su za raCunovodstvo,
internu kontrolu 1 nadzor svojih ministarstava ukljucujué¢i budzetske korisnike i potroSacke
jedinice, odnosno budzetske organe i tijela koja spadaju u njihovu nadleznost.

(3) Nadzor i reviziju nad koriStenjem budZzetskih sredstava od strane budZzetskih
korisnika 1 javnih ustanova ¢iji je osniva¢ Kanton, te sredstava kantonalnih izvanbudzetskih
fondova, obavlja Ministarstvo finansija — Strucni savjetnici za unutrasnju reviziju.

(4) Reviziju Budzeta Kantona vr$i Ured za reviziju institucija u Federaciji Bosne i
Hercegovine, u skladu sa Zakonom o reviziji institucija u Federaciji Bosne i Hercegovine
(“Sluzbene novine Federacije Bosne i Hercegovine”, broj 22/06).

DIO CETVRTI - KAZNENE I ZAVRSNE ODREDBE

Clan 58.
(Kaznene odredbe)

Novcanom kaznom od 5.000,00 do 20.000,00 KM kaznit ¢e se za prekrSaj odgovorna

osoba korisnika Budzeta ako:

a) sredstva Budzeta ne upotrebljava za one namjene za koje su sredstva utvrdena i
preuzme obavezu iznad utvrdene u Budzetu (Clan 4.);

b) stvara obaveze, odnosno rashode ili opterecenja budzetskih pozicija, ako ti rashodi ili
opterecenja budzetskih pozicija nisu odobreni u okviru iznosa alociranog za tog
budzetskog korisnika (¢lan 8.);

c) Ministarstvu finansija ne dostavi prijedlog mjesecnog operativnog plana u propisanom
roku (¢lan 12.);

d) postupe suprotno ¢lanu 45. ovog zakona;

€) postupe suprotno ¢lanu 47. ovog zakona;

f) ne vode evidencije obaveznih pomoc¢nih knjiga (¢lan 51.).

Clan 59.
(Ovlascenje za donoSenje podzakonskih akata)
Ovlas¢uje se Ministar finansija da donosi pravilnike, uputstva, naredbe 1 druge
podzakonske akte o provedbi ovog zakona.

Clan 60.
(Ravnopravnost spolova)
Gramaticka terminologija u ovom zakonu podrazumjeva ukljucivanje oba spola.

Clan 61.
(Stupanje na snagu)
Zakon stupa na snagu narednog dana od dana objavljivanja u “Sluzbenim novinama
Zenicko-dobojskog kantona”, a primjenjuje se od 01.01.2020. godine.

Broj:

PREDSJEDAVAJUCI

Datum,

Zenica Cazim Huski¢

OBRAZLOZENJE

I USTAVNI OSNOV

Ustavni osnov za donoSenje ovog zakona sadrzan je u ¢lanu 37. stav 1. tacka f) i g) Ustava
Zenicko-dobojskog kantona.

II RAZLOZI ZA DONOSENJE

Zakonom o budzetima u Federaciji Bosne i Hercegovine (,,SIuzbene novine Federacije Bosne
i Hercegovine®, broj: 102/13, 9/14-isp., 13/14, 8/15, 91/15, 102/15, 104/16, 5/18 i 11/19), ureduje se
nacin izrade, donoSenje i izvrSavanje budzeta Federacije Bosne i Hercegovine, budzeta kantona,
gradova i op¢ina i finansijskih planova izvanbudzetskih fondova, ra¢unovodstvo, nadzor budzeta, itd.

Zbog potrebe blizeg uredivanja nacina izvrSavanja Budzeta za tekucu fiskalnu godinu, u
skladu sa ¢lanom 7. stav 2. Zakona o budzetima u Federaciji BiH, donosi se Zakon o izvrSavanju
budzeta Zenicko-dobojskog kantona kojim se definiSe struktura prihoda, primitaka, te rashoda i
izdataka budZeta i njegovo izvrSavanje, prava i obaveze korisnika budzetskih sredstava, ovlastenja
Vlade, Ministarstva finansija i Ministra finansija u izvrSavanju budzeta za teku¢u godinu i ostala
pitanja bitna za izvrSenje Budzeta.

U skladu sa ¢lanom 140. Poslovnika Skupstine Zenicko-dobojskog kantona — Tre¢i preciséeni
tekst (,,Sluzbene novine Zenicko-dobojskog kantona®, broj: 14/18, 18/18- Isp. i 7/19), predlaze se
upuéivanje Prijedloga Zakona o izvrsavanju BudZeta Zeni¢ko-dobojskog kantona za 2020. godinu u
skupstinsku proceduru po skra¢enom postupku, u formi prijedloga, zbog neodloznosti donoSenja
1stog.

II1 OBRAZLOZENJE POJEDINIH ODREDBI

Prijedlog Zakona o izvrSavanju Budzeta Zenicko-dobojskog kantona sastoji se od sedam
dijelova, kako slijedi:

DIO PRVI — OPCE ODREDBE, STRUKTURA PRIHODA I PRIMITAKA, RASHODA I
IZDATAKA

U ovom dijelu (¢lan 1.) ovog zakona propisane su opée odredbe vezane za Budzet Zenicko-
dobojskog kantona za 2020. godinu.

U ovom dijelu (¢lanu 2.) navedeno je od ¢ega se sastoji Budzet (opci i posebni dio i kapitalni
budzet), te Sta Cini op¢i dio Budzeta (Racun prihoda i primitaka i rashoda i izdataka, Racun kapitalnih
primitaka te Racun finansiranja), a Sta posebni dio Budzeta (plan rashoda i izdataka budzetskih
korisnika iskazanih po vrstama rasporedenih u tekuce izdatke i kapitalne investicije).

DIO DRUGI - IZVRSAVANJE BUDZETA I POSTUPAK ZADUZIVANJA

U c¢lanovima 3. - 55. utvrden je postupak izvrSenja Budzeta i postupak zaduzivanja. U okviru

tih ¢lanova, utvrdeno je da budzetski korisnici koriste budzetska sredstva samo za namjene koje su
odredene Budzetom, u skladu sa svojim godi$njim finansijskim planom i po dinamici utvrdenoj
mjeseénim 1 tromjeseénim planovima, te nacin preraspodjela rashoda u okviru ukupnog iznosa
odobrenog za budzetskog korisnika. Osim toga, regulisan je nacin podmirivanja nepredvidenih
izdataka korisnika BudZeta, plaée i naknade uposlenih, kao i troSkova za sluzbena putovanja.

Utvrdena je obaveza budzetskih korisnika za donoSenje programa troSenja transfera, kao i
obaveza obavljanja platnih transakcija preko transakcijskih ra¢una, koji su sastavni dio Jedinstvenog
racuna Trezora i utvrden je naredbodavac za finansijske planove Budzeta po odobrenim budzetskim
pozicijama.

Takoder, se u ovom dijelu reguliSe uplata vlastitih prihoda na depozitni racun Kantona koja
ostvare budzetski korisnici obavljanjem osnovne djelatnosti i obaveza planiranja rashoda iz tih
prihoda, navodenja broja budzetske organizacije i potroSacke jedinice Budzeta, kao ekonomskog koda
i naziva pozicije Budzeta, vodenja evidencije pomoc¢nih knjiga, kao i1 obaveza korisnika o
polugodisnjem dostavljanju izvjeStaja Ministarstvu finansija o namjenskoj upotrebi budZzetskih
sredstava i upotrebi sredstava Budzeta iz sredstava za transfere.

Program utroska sredstava donosi se u roku od 30 dana od dana stupanja na snagu Budzeta.

DIO TRECI - TRANSPARENTNOST I JAVNOST BUDZETA, REVIZIJA I KONTROLA

Transparentnost i javnost Budzeta i izvrSenje BudZeta se obezbjeduje objavljivanjem u
“Sluzbenim novinama Zeni¢ko-dobojskog kantona”.

Utvrdena su lica odgovorna za planiranje i stvaranje obaveza (rukovodilac budzetskog
korisnika), te za internu kontrolu i reviziju Budzeta Kantona (Ured za reviziju institucija F BiH).

DIO CETVRTI - KAZNENE I ZAVRSENE ODREDBE

U ovom dijelu (¢lanom 58.) propisani su prekrsaji i visina nov¢ane kazne za odgovorna lica.

U Zavr$nim odredbama utvrdeno je ovlastenje Ministru finansija da donosi podzakonske akte
ovog zakona, te dan stupanja na snagu ovog zakona.

